
Auf der Flucht                              
I hob scho Trübsal blosn mit de schärfstn Hosn  
Und i war so verstimmt in St. Moritz hint   
Beim Golfen in Gstaad wars a so faad
unds Depot auf da Schweizerbank macht mi no nervenkrank       

I hob zvui Zeit verbracht  auf meina Segeljacht
Denn beim Ascot Pferderenna do woide nur no flenna 
Bei da Formel oans ware so alloans   
und es huift koa Haute Couture gega mei Monggschwür 

Denn mia san guat betucht auf da Steuerflucht   mit Fahndern an den Fersen durch Schwarzgelduniversen  
Unsa Steueroasn hod grod a Schwächephasn und de Europleitegeier de woin uns an de Eier

  

  
Mia plündan ohne Gwoid an jedn Staatshaushoid

Milliarden wern vermisst und mia ham uns längst verpisst
Denn de Omnipräsenz  in da Krösusdekadenz

De verlangt fatal ganz vui Kapital

mia dramman von Paradiesen ohne Bankenkrisen
wenn ma mit Oligarchen in Luxusbetten schnarchen

denn in da Neiddebatte woas a jede Ratte
was andere vermissen san de bestn Leckerbissen


